
San Damhair 2016 gheall Priomh
Mhinistear na h-Alba, Nicola
Sturgeon, dha feadhainn a bha fo
churam gun déanadh Alba na b’
fhearr. Thuirt i gun tigeadh Alba
comhla gus gradh a nochdadh dhan
chloinn as so-leonte, agus an togail
a thoirt dhaibh air a bheil iad airidh.

Gus seo a choileanadh, thuirt i gum bu choir
dha Sgrudadh Neo-eisimeileach a’ Churaim
a bhith ga steéidheachadh.

Dh'fheumadh Sgrudadh a’ Churaim gach guth
a chluinntinn. Dh’fheumadh e cluinntinn bhon
chloinn is teaghlaichean as fhearr a tha edlach
air ‘siostam a’ churaim’ - an fheadhainn a
dh'fhiosraich e.

Agus son tri bliadhna, eadar an Gearran
2017 is an Gearran 2020, shiubhail Sgrudadh
a' Churaim air feadh Alba gus éisteachd

gu geur ri corr is 5,500 neach.

'S e bh’ ann am barrachd is an darna leth
dhiubh clann is inbhich a bh' air a bhith

‘fo churam’. Dh'innis iad dha Sgrudadh a’
Churaim deé dh'fheumadh atharrachadh.

Bhruidhinn moran theaghlaichean
cuideachd ri Sgrudadh a’ Churaim mu
na dh'fhiosraich iad. Bhruidhinn mar an
ceudna feadhainn a bha ag obair ann an
‘siostam a’' churaim’.

Bha a h-uile cail a rinn Sgrudadh a’ Churaim
steidhichte air na chuala e. Tha a h-uile cail

a leughar san aithisg seo steidhichte air na

chuala e.

Tha gealladh aig Alba mar-tha gum fas
clann ann an gradh, gu sabhailte is le
urram. Chuala Sgrudadh a’' Churaim nach bi
seo a’' tachairt an-comhnaidh. Feumaidh sin
atharrachadh.




Gealladh na
h-Alba

Chuala Sgrudadh a’ Churaim gum
feum Alba atharrachadh a thoirt
air ciamar a bheirear curam dha
cloinn.

Ghabh Sgrudadh a’ Churaim ris
na chuala e agus chuir e cuisean
an ordugh ann an diofar
bhuidhnean. Tha na buidhnean fa
leth sin ag innse dha Alba ciamar
a bheir i curam nas fhearr dha
cloinn. Canaidh Sgrudadh a’
Churaim na ‘Bunaitean’ ris na
buidhnean sin.

. Guth: Nuair a bhruidhneas clann, feumaidh inbhich

eisteachd riutha gu ceart. Feumaidh inbhich a bhith
cinnteach gun toirear feart dha cloinn mu cho-
dhunaidhean a bheir buaidh air am beatha.

. Teaghlach: Ma tha clann &’ fuireach len teaghlach

is iad sabhailte is a’ faireachdainn gradh, bu choir
dhaibh fuireach an sin. Bu choir an teaghlach gach
taic fhaighinn son fuireach comhla. Ma tha taic
a-bharrachd a dhith orra nuair a bhios cuisean
duilich, bu chodir gum faighear sin.

Curam: Mur faod clann fuireach comhla ris

na h-inbhich nan teaghlach, fuirichidh iad lem
braithrean is am peathraichean. Bidh an dachaigh
sa bheil iad a’ fuireach comhla na h-aite far am
fairich iad sabhailte is gradhaichte. Bu choir gum bi i
na dhachaigh dhaibh cho fada is a thoilicheas iad is
a dh'fheumas iad i.

Daoine: Tha daimhean luachmhor. Feumaidh
inbhich a bhith cinnteach gum faigh clann air
fuireach faisg air an fheadhainn a tha iad ag iarraidh
agus conaltradh riutha. Feumaidh inbhich clann a
chuideachadh gus daimhean ura a thogail fhad 's
athaiad a' fas. Feumaidh inbhich taic corra uair
cuideachd. Feumaidh na h-inbhich a tha faisg air
cloinn cuideachadh fhaighinn a tha a dhith gus an
deéan iad an dicheall dhan cuid cloinne.

@ Taic: Feumaidh taic is cuideachadh a bhith ann dha
cloinn is teaghlaichean uair sam bith a tha iad a
dhith orra. Feumaidh iad a bhith ann cuideachd dha
na h-inbhich a tha faisg air cloinn is teaghlaichean.
Tha e riatanach gum bi fios aig a h-uile duine cait
an teid iad son taic is gum bi i deiseil dhaibh nuair a
dh'iarrari.




Guth

Bu choir gum faod clann daoine anns a bheil

earbsa aca a thoirt a-steach ann an aitichean far

an deanar co-dhunaidhean man deidhinn agus bu
choir éisteachd riutha-san cuideachd. .

Chuala Sgrudadh a’ Churaim bho mhoran chloinn
is teaghlaichean nach d'fhuair éisteachd. Thug seo
orra faireachdainn gum b’ fhiach beachdan caich
barrachd na an cuid bheachdan fhéin mum beatha
fhein.

Thuirt feadhainn a tha ag obair le cloinn is
teaghlaichean ri Sgrudadh a’ Churaim, cho duilich
is a tha na co-dhunaidhean sin, is gu tric nach
éistear riutha-san a-bharrachd.

Feumaidh sin atharrachadh. < J

Feumaidh Alba a bhith cinnteach gu bheil a h-uile
co-dhunadh air a bhonntachadh air miann is
feuman na cloinne. Le sin, feumaidh buidhnean is
daoine a ni co-dhunaidhean an doigh sa bheilear a’
smaoineachadh is ag eisteachd atharrachadh.

Tha e riatanach gun sgaoilear am fiosrachadh
ceart aig an am cheart agus gun eistear ris an
fheadhainn a tha faisg air cloinn.

Feumaidh co-dhunadh feart a thoirt air ciamar a @
ghabhas daimhean a tha luachmhor do chloinn a
dhion.

Dh’innis clann a bha a’ fuireach san t-‘siostam
curaim’ dha Sgrudadh a’' Churaim gu bheileas
ag iarraidh gradh fhaotainn ach gur tric

nach do dh’fhairich iad e. Feumaidh sin
atharrachadh cuideachd.

Chuala Sgrudadh a’ Churaim gu bheil clann den @

bheachd gu bheil cus smachd aig cach air an
fhiosrachadh mum beatha.

Feumaidh sealbh a bhith aig clann is daoine oga
air an eachdraidh fhéin gus am bi smachd aca
air de as aithne do dhaoine man deidhinn agus
cuin a gheibhear am fiosrachadh.

Chuidich Sgrudadh a' Churaim le uidheamachd
ur didseatach a dhealbh a chuidicheas le
fiosrachadh a sgaoileadh gu sabhailte. Feumaidh
Alba leantainn leis an obair sin.

Chuala Sgrudadh a’' Churaim bho mhoran dhaoine
a tha a’ coimhead as déidh agus a’ cuideachadh le
cloinn. Thuirt iad gur tric nach aithne dhaibh cuin a
dh'fhaodadh iad innse mun fhiosrachadh a bh’ aca.
Bha imcheist orra cuideachd co dha a dh'fhaodadh
iad fiosrachadh innse. Nuair a bhite a’ sgaoileadh
fiosrachadh, dh'innis feadhainn dha Sgrudadh

a’ Churaim nach bite daonnan ag éisteachd ris.
Feumaidh sin atharrachadh.

Chan e direach an fheadhainn a tha a’ coimhead as
deidh cloinne a dh'fheumas eisteachd nas fhearr,
feumaidh buidhnean is Riaghaltas na h-Alba
cuideachd. Feumaidh feadhainn le cumhachd
cumail orra éisteachd ri cloinn, gus nach fheum
Alba Sgrudadh Curaim a chumail tuilleadh.

Chuala Sgrudadh a' Churaim moran mu Shiostam
Eisteachd na Cloinne le iomadh leanabh is
teaghlach ag radh gu robh na h-Eisteachdan glé
dhuilich dhaibh.

Feumaidh Siostam Eisteachd na Cloinne
atharrachadh. Bu choir dhan t-siostam
cuimseachadh air @' chloinn is na teaghlaichean a
nochdas ma choinneamh.

Chuala Sgrudadh a’ Churaim gur tric nach
fhaigh clann air an guth a thogail aig
Eisteachdan son iomadh adhbhar. Feumar
gisteachd ri cloinn aig Eisteachdan agus ma
dh’fheumas iad taic gus am beachd a thoirt
seachad bu choir sin a thoirt dhaibh.

Chan fheum ach clann a dhol gu
Eisteachdan an-drasta. Feumaidh Alba
smaoineachadh gu cruaidh am feum i toirt
air Ughdarrasan lonadail, teaghlaichean

is luchd-obrach sodisealta a dhol gu
Eisteachdan. Le seo, bhiodh fios aig gach
neach a chaidh a radh riutha aig Eisteachd
rudeigin a dhéanamh, gum feumadh iad

a dhéanamh agus a bhith cinnteach gun
tachair e.

Chuala Sgrudadh a’ Churaim bho chloinn is
bho dhaoine 0ga aig an robh trioblaid leis a’
phoileas. Corra uair, rinneadh seo moran
na bu duilghe na bha coir aige a bhith.
Feumaidh Siostam Eisteachd na Cloinne
deiligeadh ri cuisean dhan mhor-chuid de
chloinn. Chan e Cuirt an t-Siorraim an t-aite
ceart dha cloinn.

Tha Alba an eisimeil saor-thoilich son co-
dhunaidhean a ruighinn aig Eisteachdan.
Chuala Sgrudadh a’ Churaim gu bheil seo a
ciallachadh nach biodh cuisean
an-comhnaidh ag obair cho mathis a

bu choir. Feumaidh Alba coimhead air
roghainnean eile.

Teaghlach

Ma tha clann a’ fuireach combhla
rin teaghlach is iad toilichte is

a’' faireachdainn gradh, bu choir
dhaibh fantainn an sin. Bu

choir dhan teaghlach gach taic
fhaighinn son fuireach comhla.
Ma dh'fheumas iad tuilleadh taic
nuair a bhios cuisean duilich, bu
choir gum faigh iad sin.

Chuala Sgrudadh a’ Churaim bho mhoran
cloinne a thuirt nach fhoghain an taic a

tha iad a' faighinn an-drasta. Thathas a’
faireachdainn uaireannan gu bheileas a’
toirt breith orra. Feumaidh corra theaghlach
tuilleadh taic na feadhainn eile. Chan eil seo
ach nadarra. Cha bu choir dha duine toirt
aig neach faireachdainn an-fhoiseil son taic
iarraidh.

Chuala Sgrudadh a’ Churaim bho chloinn is
teaghlaichean a shaoil gum faodadh iad a bhith
air fuireach comhla nam biodh iad air taic
a-bharrachd fhaighinn nuair a bha i a dhith.
Dh'fhairich iad gun tainig taic uaireannan ro
anmoch.

Feumaidh tuilleadh taic a bhith ann dha
gach teaghlach gus an cuidich Alba dha-riribh
le teaghlaichean soirbheachadh comhla.

Feumaidh aitichean a bhith aig gach
coimhearsnachd an Alba far am faod
teaghlaichean a dhol son a bhith cairdeil is gus
taic fhaotainn ma tha i a dhith.

Chuala Sgrudadh a’ Churaim cho duilich is

a tha e dha teaghlaichean le uallach nach bi
airgead gu leor aca son tighinn bed. Dh'innis
teaghlaichean dha Sgrudadh a’ Churaim gur
tric a dh'fheumas iad co-dhunaidhean duilich a
ruighinn air sgath dith airgid.

Feumaidh Alba spairn a dhéanamh gus am bi
airgead gu leor aig gach teaghlach gus tighinn

beo.

Chuala Sgrudadh a’ Churaim moran mu shlainte
inntinn is cho duilich is a tha e cuideachadh
fhaighinn. Feumaidh sin atharrachadh. Cha

bu choir gum feum clann is teaghlaichean
feitheamh cho fada gus am faigh iad an taic a
tha a dhith orra.

Feumaidh tuilleadh taic a bhith ann dhan a
h-uile teaghlach a réir feuma. Ged a bheirear
clann air falbh bho na teaghlaichean, feumaidh
an teaghlach an taic a tha a dhith fhaighinn
fhathast.




Dh’eist Sgrudadh a’' Churaim ri na
dh’fheumas gach teaghlach. Thuirt
teaghlaichean gum feumadh iad:

@ taic a bhith faisg air far a bheil iad a’
© fuireach. Bu choir taic a bhith ann far a bheil
teaghlaichean. Bu choir dhith a bhith sna
coimhearsnachdan aca agus faisg air an aite
sa bheil iad a’ fuireach.

@ taic a bhith ann nuair a bhios feum oirre:
- Chan eil math dha taic a bhith ann direach
Diluain gu Dihaoine eadar 9 sa mhadainn
is 5 air an oidhche. Feumaidh taic a bhith
ann nuair a bhios i a dhith air teaghlaichean.
Faodadh seo a bhith uair is la sam bith den
t-seachdain.

. daoine a bhith a’ tuigsinn co air a bheil iad
© math: Feumaidh luchd-taic nan teaghlach
eisteachd ris na teaghlaichean gus tuigsinn de
a tha ag obair gu math is dé nach eil.

:. barrachd smachd air am beatha:
© Feumaidh guth a bhith aig clann is
teaghlaichean mun fheadhainn a tha gan
cuideachadh. Tha daimhean cudromach is tha
e riatanach gum bi cairdeas is earbsa eadar
clann is teaghlaichean is an luchd-taic.

ol

15

@® cuideachadh le atharrachadh nuair a
. dh’atharraicheas an cuid feuman: Feumaidh

teaghlaichean rudan eadar-dhealaichte aig
diofar amannan. Bidh cuisean cruaidh corra
uair is uaireannan fasaidh iad nas fhearr.
Feumaidh taic atharrachadh cuideachd.
Feumar gum faod teaghlaichean innse dé tha
a dhith orra agus an taic fhaighinn gus an
tachair e. Le sin, corra uair bidh coltas eadar-
dhealaichte air taic agus tha sin ceart gu leor.

:. taic dha teaghlaichean slan: Feumaidh an
© teaghlach gu l&ir an taic a tha dhith fhaighinn.
Mur nach eil ach aon neach a’ faighinn taic,
bidh e fhathast duilich dha cach.

@ taic an cuid eachdraidh a thuigsinn:

Is ddcha gun do thachair droch rudan dha
daoine ann an teaghlaichean roimhe seo.

Is docha gu bheil cuid de rudan fhathast
duilich dhaibh air sgath seo. Cha bu choir
taic cuimseachadh direach air na tha duilich
an-drasta, ach feumar tuigsinn carson a tha e
duilich.

Q gun a bhith faireachdainn gu bheileas
© a'toirt breith orra: Feumaidh luchd-

cuideachaidh nan teaghlach smaoineachadh
ciamar a tha teaghlaichean a’ faireachdainn.
Cha bu choir dhaibh a bhith a’ cleachdadh
facail a tha doirbh a thuigsinn. Cha bu choir
dhaibh tighinn ann an caraichean le ainmean
bhuidhnean orra is cha bu choir braistean
ainme a bhith orra. Tha an leithid sin a’ toirt
air cloinn is teaghlaichean faireachdainn
eadar-dhealaichte. Feumaidh gach neach
taic uair no uaireigin. Chan eil clann is
teaghlaichean a gheibh taic eadar-dhealaichte
is cha bu choir toirt orra faireachdainn gu
bheil.

@ taic a bhith ann cho fada is a tha i a dhith:
© Feumaidh taic a bhith ann cho fada is tha i
a dhith air an teaghlach. Tha e nadarra dha
teaghlach sgur a chur feum air taic agus feum
a chur oirre uairean eile a-rithist.

@ taic gus am faigh clann na tha a dhith
orra: Tha coraichean is sochairean laghail
aig cloinn. Feumaidh taic a bhith steidhichte
air coraichean is sochairean laghail gus
am bithear cinnteach gum faigh clann is
teaghlaichean i gun fhaighneachd.

A

Curam

Mur faod clann fuireach leis

na h-inbhich nan teaghlach,
fuirichidh iad lem braithrean isam
peathraichean. Bidh an dachaigh
sa bheil iad a’' fuireach comhla na
h-aite sa bheil iad a' faireachdainn
sabhailte is gradhaichte. Bu choir
dha a bhith na dhachaigh dhaibh
cho fada is a dh'iarras iad agus a
dh'fheumas iad e.

Chuala Sgrudadh a' Churaim bho mhoran
cloinne a bha a’ faireachdainn air an
gradhachadh. Ach thuirt moran eile nach
robhas a’ faireachdainn gu bheileas gan
gradhachadh.

Feumaidh Alba a bhith cinnteach gum bi
fios aig gach neach a tha a’ coimhead as
déidh cloinne gur e as cudromaiche gradh
is curam a thoirt dhaibh.

ma

As bith cait a bheil clann a’ fuireach,
teaghlaichean traidiseanta, teaghlaichean
dalta, teaghlaichean uchd-mhacachd, curam
comhnaidheach no curam tearainte, bu
choir iad gradh is curam fhaireachdainn.




Feumaidh Alba a bhith cinnteach gu bheil
clann a’ fuireach ann an aitichean sabhailte is le
curam is le daoine a tha gan gradhachadh. Cha
bu choir dha clann a bhith air an gluasad mun

Ma theid clann a thoirt air falbh bho an
teaghlaichean, feumaidh Alba a bhith
cinnteach:

gun cumar ri coraichean cloinne: Tha
coraichean is sochairean laghail aig cloinn.
Chan eil e an urra cloinne is teaghlaichean
toirt air an luchd-taic aca a bhith eolach
air na coraichean sin. Tha e an urra luchd-
curaim cloinne a bhith edlach air na
coraichean is sochairean sin agus a bhith
cinnteach gun tachair iad.

nach gluais clann gu tric bho thaigh
gu taigh: Chuala Sgrudadh a’ Churaim bho
mhoran cloinne gun do ghluais iad gu tric.
Feumaidh seo stad.

/

cuairt. Bu choir dhaibh fuireach ann an aon aite
gus am bi caraidean aca agus a dhol gun aon
sgoil tron oige.

Cha bu choir dha Alba clann a ghluasad.
Tha seo glé chudromach. Ma rinn Alba a
dicheall ach gum feum leanabh gluasad,
feumaidh fios a bhith aca dé a tha &’
tachairt, carson a tha e a’ tachairt agus
cuin a thachras e. Feumaidh gu leor tide

a thoirt dhan chloinn coinneachadh ris na
daoine ura leis am bithear a’ fuireach agus
fas edlach air an aite ur sam bithear a’
fuireach. Cha bu choir seo tachairt ann an
cabhag. Feumaidh cothrom conaltraidh a
bhith aig cloinn le daoine a tha cudromach
dhaibh agus a h-uile cail a thoirt leotha

a dh'fheumas iad agus a tha luachmhor
dhaibh.

bu choir gum faod clann daimhean

a chumail a tha luachmhor dhaibh:
Tha moran daimhean cudromach aig
cloinn, len teaghlach, lem braithrean is
peathraichean, le caraidean is le feadhainn
leis an do dh'fhuirich iad. Tha na daimhean
sin luachmhor agus feumaidh Alba a bhith
cinnteach gum faod clann conaltradh ris an
fheadhainn a tha iad ag iarraidh.

feumaidh clann taic gus an eachdraidh
fhéin a thuigsinn: Nuair nach fhaod clann
fuireach len teaghlach faodaidh e a bhith
duilich tuigsinn carson. Faodar a bhith
tursach is troimhe-cheile. Feumar moran taic
a thoirt dha cloinn gus an tuig iad dé thachair
is ciamar a tha e a' faireachdainn.

feumaidh clann gach cuideachadh gus
ionnsachadh is fas: Chuala Sgrudadh &’
Churaim mu cho sonraichte is a dh'fhaodas
sgoiltean a bhith dha cloinn agus cho
cudromach is a bhios na daimhean a bhios
aca san sgoil dhaibh. Tha na daimhean sin
cudromach gus an déan clann an dicheall
san sgoil.

Feumaidh clann na tha a dhith orra son
ionnsachadh is soirbheachadh agus taic
dha na daimhean a chuidicheas leotha
soirbheachadh.

feumaidh neach a bhith aig cloinn ris an
tionndaidh iad:

‘S e as cudromaiche gum bi fios aig cloinn

gu bheil neach a bheir curam dhaibh a’
cumail taic riutha. Feumaidh fios a bhith

aig cloinn gu bheil neach ann san cuir iad
earbsa a chuidicheas leotha nuair a dh'fhasas
cuisean duilich. Feumaidh gach neach a
bheir curam dha cloinn tuigsinn gur e an rud
as cudromaiche a niiad a bhith nan deagh
charaid earbsach.

gun deiligear ri clann gu cothromach:

Chuala Sgrudadh a’ Churaim bho

mhoran cloinne, oigridh agus feadhainn

a dh'oibricheas leotha mu dheidhinn a
bhith gan ceangal. Dh'innis moran cloinne
dha Sgrudadh a' Churaim cho eagalach,
tamailteach, goirt is a tha ceangal.
Dh'innsear dhan Sgrudadh mu cheangal a
bhith ga chleachdadh chan ann gus

clann a chumail sabhailte ach mar
chronachadh.

Feumaidh Alba obair gu cruaidh gus nach
ceanglar clann.

Feumaidh gach neach a dh'oibricheas le
cloinn taic gus deiligeadh ri suidhichean a
dh'fhaodas a bhith duilich, ach s tric nach
eil e na chuideachadh clann a cheangal.

gun tuig clann na bhios daoine ag
radh: Dh'innis clann dha Sgrudadh a’
Churaim nach toigh leotha cuid de na

facail a chleachdar man deidhinn-san, man
teaghlaichean agus man dachaighean. Tha
na facail sin, mar ‘contact’ son coinneachadh
rim mathair, agus ‘unit’ air an aite fuirich
aca, gu math eadar-dhealaichte bho na
facail a chleachdas cach mu theaghlaichean
is dachaighean.

Dh’'innis clann dha Sgrudadh a’ Churaim

gur e ‘respite’ (faochadh) fear de na facail a
thug orra faireachdainn eadar-dhealaichte.
Thuirt clann gun cleachdar am facal gu tric
nuair a chuirear air falbh iad gus an teid

an luchd-curaim air saor-laithean. Dh'innis
clann dha Sgrudadh a’ Churaim nach robh
fios aca an-comhnaidh cait am biodh iad &’
dol no co bhiodh a' coimhead as an déidh.

Feumaidh Alba sgur a chleachdadh
‘respite.’ Ma dh'fhalbhas clann air turas
goirid, bu choir dhaibh fhéin roghnachadh
co leis a chaitheas iad an cuid tide. ‘S e bu
choir a bhith ann uine le annasan is spors
comhla ri daoine a dh’aithnicheas iad agus
a chordas riutha.

gun cuidichear le cloinn a bhith
fallainn: Chuala Sgrudadh a’ Churaim moran
mu dheidhinn droch bhuaidh air slainte
feadhainn a fhuair curam air falbh bho an
teaghlaichean.

Feumaidh Alba a bhith cinnteach gun
aithnich luchd-curaim cloinne cho
riatanach ann an curam cloinne is tha
e cleachdaidhean fallainn a theagasg
agus atharraichean ann an slainte a
mhothachadh.

nach bi trioblaidean aig cloinn leis a’
phoileas: Is aithne dha Sgrudadh a’ Churaim
gu bheil clann le curam air falbh bhom parantan
as dualtaiche coinneachadh ris a’ phoileas ged
nach biiad a’ déanamh cail eadar-dhealaichte
bho chloinn is deugairean eile. Feumaidh sin
stad.

Feumaidh gach neach a bheir curam dha
cloinn agus a bhios a’ déiligeadh riutha
tuigsinn nach cuidich e le cloinn (no an
coimhearsnachdan) buaireadh a dhéanamh
eadar clann is poileas is cuirtean agus gun
toir e droch bhuaidh orra san am ri teachd.

O

IHIN

gun coimheadar as deéidh cloinne a
duthchannan eile: Chuala Sgrudadh &’
Churaim bho chloinn a thainig a dh'fhuireach an
Alba a aitichean thall-thairis nach robh sabhailte
dhaibh. Corra uair thachair rudan uabhasach
riutha is bha turas anabarrach cruaidh aca Alba
a ruighinn.

Feumaidh Alba a bhith cinnteach gum faigh
a’' chlann sin curam is gum faigh iad na
dh’fheumas iad.

cha stad taic nuair a bhios clann
nan inbhich: Chuala Sgrudadh a’ Churaim

gum faod tighinn gu aois a bhith eagallach is
q aimlisgeach. Dh'innis inbhich dha Sgrudadh

a' Churaim gun robh e mar gum biodh iad

a' faotainn na bu lugha de churam le aois.
Cha robhas a' faireachdainn deiseil a bhith
nan inbhich no a bhith ris na gnothaichean a
bhuineas do dh'inbhich.

Feumaidh gum faigh daoine oga fo chiram na
h-Alba taic cho fada is a tha i a dhith orra. Tha

e nadarra gun a bhith ag iarraidh taic airson
greis agus a bhith a’ cuir feum oirre a-rithist. Tha
seo nadarra ged nach do dh’iarr neach taic son
bhliadhnaichean. Chan eil e gu diofar dé an aois
a tha sibh no dé an taic a thathas ag iarraidh,
feumaidh cuideachadh a bhith ann is fios aig

inbhich ciamar a gheibh iad i. O

¢

Daoine

Tha daimhean luachmhor.
Feumaidh inbhich a bhith
cinnteach gum faigh clann air
fuireach faisg air an fheadhainn
a tha iad ag iarraidh agus
conaltradh riutha. Feumaidh
inbhich clann a chuideachadh
gus daimhean ura a thogail
fhad 's a tha iad a’' fas. Feumaidh

inbhich taic corra uair cuideachd.

Feumaidh inbhich a tha faisg air
cloinn an taic a tha a dhith orra
gus an déan iad an dicheall dha
cloinn.

Chuala Sgrudadh a' Churaim bho mhoran
a thagh dreuchd ag obair le cloinn, digridh
is teaghlaichean oir thathas a’ cur luach air
daoine a chuideachadh.

Yo

Dh'innis moran dha Sgrudadh a’ Churaim
cho mor is tha gradh aca dhan chloinn

is oigridh a tha fon curam no leis a bheil
iad ag obair, ach gu bheileas diombach

is iomagaineach nuair a dh'fheuchas

iad ri an rud ceart a dhéanamh is nach
leig na riaghailtean leotha. Tha iad tric &’
faireachdainn saraichte.

Feumaidh Alba a bhith cinnteach gum faigh
an fheadhainn a dh'oibricheas le cloinn is
an teaghlaichean an taic a dh’fheumas iad
gus an déan iad an dicheall.

Feumaidh tide cheart a bhith aca gus
smaoineachadh a bheil iad a’ deanamh

na h-obrach gu math agus gus bruidhinn

ri daoine mun obair. Feumaidh feadhainn

a tha ag obair le cloinn fios a bhith aca

gum faod iad a bhith gan giulan fheéin gu
nadarra. Chan fheumadh iad, air chor

sam bith, a bhith ro fhoirmeil. Tha clann ag
iarraidh daimhean ceart, fior a bhith aca leis
an fheadhainn a tha mun cuairt orra.

Feumaidh stitirichean a bhith cinnteach gu
bheil an dol-a-mach aca mar dhol-a-mach a
bhite a’ suileachadh bho dhaoine a tha faisg
air cloinn is oigridh. Feumaidh stiuirichean
an dicheall a dheanamh.

Ged a bhiodh dithis ris an aon dreuchd
chan fheum iad a bhith ris an obair direach
air an aon doigh. Tha e riatanach gum faigh
clann is teaghlaichean an taic a dh’fheumas
iad as bith co bheir dhaibh i.

Tha e riatanach fios a bhith aig a h-uile
duine cait an téid iad son taic agus gu bheil
i deiseil dhaibh nuair a dh’iarrar i.

Taic

3]

Feumaidh taic is cuideachadh

a bhith ann dha cloinn is an
teaghlaichean uair sam bith

a dh'fheumas iad. Feumaidh

i a bhith ann cuideachd dha
inbhich a tha faisg air cloinn is an
teaghlaichean.

Chuala Sgrudadh a’ Churaim gum faod
curam a bhith doirbh a thuigsinn is toinnte
dha daoine. Corra uair chan fhaigh clann
is teaghlaichean an taic a dh'fheumas iad
agus théid iad a cuimhne. Feumaidh sin
atharrachadh.

Feumaidh gach ni a bhith nas simplidh gus
an tuig clann is teaghlaichean dé tha &’
tachairt agus gum faigh iad na dh’'fheumas
iad nuair a dh'fheumas iad e.

Tha e riatanach gun éist a h-uile duine

ri cloinn is teaghlaichean, le tuigse air

de tha a dhith orra agus gun oibrichear
a-mach ciamar a thachras e. Bu choir dha
na nithean a tha riatanach dha cloinn is
teaghlaichean a bhith cudromach dhan
luchd-cuideachaidh.




p P Dh'ullaich Sgrudadh a’ Churaim sreath de
Is de a-Nnis: dh’aithisgean eile gus cuideachadh leis an
atharrachadh seo.

Tha am Plana a’ sealltainn dha Alba ciamar
a nithear cinnteach gun tachair na nithean
sin.

Tha an t-Airgead a’ sealltainn dha Alba
ciamar a chuireas i airgead an sealbh gus an
soirbhich le clann is teaghlaichean Tha Na
Riaghailtean a’ sealltainn cho toinnte is a
tha riaghailtean an latha an-diugh agus de
dh'’fheumas atharrachadh.




“Fasaidh sinn le gradh,
sabhailte, is le speéis gus
an coilean sinn ar lan
chomasan.”



